
ՀԱՆՐԱՅԻՆ ԾԱՌԱՅՈՂԻ ԿՈՂՄԻՑ ԾԱՌԱՅՈՂԱԿԱՆ ՊԱՐՏԱԿԱՆՈՒԹՅՈՒՆՆԵՐԻ ԿԱՏԱՐՄԱՆ ԲԵՐՈՒՄՈՎ ԱՅԼ ԾԱՌԱՅՈՂՆԵՐԻ ԿԱՏԱՐԱԾ ԻՐԱՎԱԽԱԽՏՈՒՄՆԵՐԻ ԵՎ ՀԱՆՐԱՅԻՆ ԾԱՌԱՅՈՒԹՅԱՆՆ ԱՌՆՉՎՈՂ ԱՆՕՐԻՆԱԿԱՆ, ԱՅԴ ԹՎՈՒՄ՝ ԿՈՌՈՒՊՑԻՈՆ ԲՆՈՒՅԹԻ ԳՈՐԾՈՂՈՒԹՅՈՒՆՆԵՐԻ ՄԱՍԻՆ ՀԱՄԱՊԱՏԱՍԽԱՆ ՊԱՇՏՈՆԱՏԱՐ ԱՆՁԱՆՑ, ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԻՆ ՏԵՂԵԿԱՑՆԵԼՈՒ ԵՎ ՀԱՆՐԱՅԻՆ ԾԱՌԱՅՈՂԻ ԱՆՎՏԱՆԳՈՒԹՅԱՆ ԵՐԱՇԽԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
«Հանրային ծառայության մասին» Հայաստանի Հանրապետության օրենքի 22-րդ հոդվածին համապատասխան` Հայաստանի Հանրապետության կառավարությունը որոշում է.
1. Սահմանել հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը՝ համաձայն հավելվածի:
2. Սույն որոշումն ուժի մեջ է մտնում 2012 թվականի հունվարի 1-ից:





Հավելված
ՀՀ կառավարության 20… թվականի 
………..-ի N    -Ն որոշման

Կ Ա Ր Գ 
ՀԱՆՐԱՅԻՆ ԾԱՌԱՅՈՂԻ ԿՈՂՄԻՑ ԾԱՌԱՅՈՂԱԿԱՆ ՊԱՐՏԱԿԱՆՈՒԹՅՈՒՆՆԵՐԻ ԿԱՏԱՐՄԱՆ ԲԵՐՈՒՄՈՎ ԱՅԼ ԾԱՌԱՅՈՂՆԵՐԻ ԿԱՏԱՐԱԾ ԻՐԱՎԱԽԱԽՏՈՒՄՆԵՐԻ ԵՎ ՀԱՆՐԱՅԻՆ ԾԱՌԱՅՈՒԹՅԱՆՆ ԱՌՆՉՎՈՂ ԱՆՕՐԻՆԱԿԱՆ, ԱՅԴ ԹՎՈՒՄ՝ ԿՈՌՈՒՊՑԻՈՆ ԲՆՈՒՅԹԻ ԳՈՐԾՈՂՈՒԹՅՈՒՆՆԵՐԻ ՄԱՍԻՆ ՀԱՄԱՊԱՏԱՍԽԱՆ ՊԱՇՏՈՆԱՏԱՐ ԱՆՁԱՆՑ, ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԻՆ ՏԵՂԵԿԱՑՆԵԼՈՒ ԵՎ ՀԱՆՐԱՅԻՆ ԾԱՌԱՅՈՂԻ ԱՆՎՏԱՆԳՈՒԹՅԱՆ ԵՐԱՇԽԱՎՈՐՄԱՆ

1. Սույն կարգով սահմանվում է հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների (այսուհետ՝ իրավախախտում) մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը (այսուհետ՝ կարգ): 
2. Հանրային ծառայողի կողմից ծառայողական պարտականությունների կատարման բերումով այլ ծառայողների կողմից կատարված և իրեն հայտնի դարձած իրավախախտումների դեպքերը ենթակա են տեղեկացման:
3. Այլ ծառայողների կողմից կատարված իրավախախտման դեպքերն են՝
1) «Հանրային ծառայության մասին Հայաստանի Հանրապետության օրենքով, ինչպես նաև հատուկ ծառայությունները կարգավորող օրենքներով նախատեսված սահմանափակումների վերաբերյալ պահանջները խախտելը,
2) «Հանրային ծառայության մասին Հայաստանի Հանրապետության օրենքով նախատեսված էթիկայի կանոնների խախտելը,
3) ծառայողական պարտականությունների կատարման ժամանակ Հայաստանի Հանրապետության քրեական օրենսգրքով կամ վարչական իրավախախտումների վերաբերյալ օրենսգրքով նախատեսված արարքներ կատարելը:
4. Սույն կարգի 3-րդ կետում նշված դեպքերում հանրային ծառայողը մեկ աշխատանքային օրվա ընթացքում գրավոր տեղեկացնում է իրավախախտում կատարած ծառայողի վերադաս պաշտոնատար անձին կամ նրան փոխարինող անձին (այսուհետ՝ վերադաս պաշտոնատար անձ): Ընդ որում, եթե իրավախախտման մասին հայտնի է դառնում մի քանի հանրային ծառայողների և այդ հանրային ծառայողների միջև ձեռք է բերվում փոխադարձ համաձայնություն, ապա իրավախախտման մասին կարող է հայտնել նրանցից մեկը: 
5. Վերադաս պաշտոնատար անձն իրավախախտման մասին տեղեկանալուց հետո` մեկ աշխատանքային օրվա ընթացքում, իրավախախտման վերաբերյալ տեղեկացնում է իրավախախտում կատարած ծառայողին պատասխանատվության ենթարկելու իրավասությամբ օժտված պաշտոնատար անձին և, եթե վերջինս պետական մարմնի ղեկավարը չէ, ապա նաև պետական մարմնի ղեկավարին:
6. Սույն կարգի 3-րդ կետի 3-րդ ենթակետով նախատեսված դեպքերում համապատասխան պետական մարմնի ղեկավարը իրավախախտման յուրաքանչյուր դեպքի մասին տեղեկացնում է Հայաստանի Հանրապետության իրավասու պետական մարմիններին, իսկ բարձրաստիճան պաշտոնատար անձանց դեպքում` նաև բարձրաստիճան պաշտոնատար անձանց էթիկայի հանձնաժողով: 
7. Վերադաս պաշտոնատար անձը ոչ ուշ, քան իրավախախտման մասին տեղեկանալուց հետո` 5 օրվա ընթացքում, իրավախախտման դեպքի մասին հայտնած հանրային ծառայողին տեղեկացնում է իր կողմից ձեռնարկված միջոցառումների մասին:
8. Վերադաս պաշտոնատար անձը կամ համապատասխան մարմնի ղեկավարը կամ իրավախախտում կատարած ծառայողին պատասխանատվության ենթարկելու իրավասությամբ օժտված պաշտոնատար անձը իրավախախտման մասին տեղեկացրած հանրային ծառայողի անվտանգությունն երաշխավորելու նպատակով ապահովում են` 
1)  տեղեկությունների գաղտնիությունը, 
2) այլ ծառայողների կողմից կատարված իրավախախտման մասին տեղեկացրած հանրային ծառայողի գործունեությանը անհարկի և ապօրինի միջամտությունների, հնարավոր հետապնդումների կամ հաշվեհարդարների անթույլատրելիությունը, 
3) անհրաժեշտության դեպքում խախտման մասին տեղեկացրած հանրային ծառայողին հնարավորության դեպքում այլ աշխատասենյակ տեղափոխելը,
4) իրավախախտման մասին տեղեկացրած հանրային ծառայողի կողմից իր ծառայողական պարտականությունների անարգել  իրականացման համար բավարար  պայմանների ստեղծումը,
5) իրավախախտման մասին տեղեկացրած հանրային ծառայողի`  արհեստականանորեն չծանրաբեռնվելը հանձնարարականներով,
6) այլ անհրաժեշտ միջոցների ձեռնարկումը:
9. Սույն կարգի 6-րդ կետով նախատեսված դեպքերում խախտման մասին տեղեկացրած հանրային ծառայողի անվտանգությունն ապահովում է Հայաստանի Հանրապետության իրավասու պետական մարմինը՝ Հայաստանի Հանրապետության օրենսդրությամբ սահմանված կարգով:









ՀԻՄՆԱՎՈՐՈՒՄ

«ՀԱՆՐԱՅԻՆ ԾԱՌԱՅՈՂԻ ԿՈՂՄԻՑ ԾԱՌԱՅՈՂԱԿԱՆ ՊԱՐՏԱԿԱՆՈՒԹՅՈՒՆՆԵՐԻ ԿԱՏԱՐՄԱՆ ԲԵՐՈՒՄՈՎ ԱՅԼ ԾԱՌԱՅՈՂՆԵՐԻ ԿԱՏԱՐԱԾ ԻՐԱՎԱԽԱԽՏՈՒՄՆԵՐԻ ԵՎ ՀԱՆՐԱՅԻՆ ԾԱՌԱՅՈՒԹՅԱՆՆ ԱՌՆՉՎՈՂ ՑԱՆԿԱՑԱԾ ԱՆՕՐԻՆԱԿԱՆ, ԱՅԴ ԹՎՈՒՄ` ԿՈՌՈՒՊՑԻՈՆ ԲՆՈՒՅԹԻ ԳՈՐԾՈՂՈՒԹՅՈՒՆՆԵՐԻ ՄԱՍԻՆ ՀԱՄԱՊԱՏԱՍԽԱՆ ՊԱՇՏՈՆԱՏԱՐ ԱՆՁԱՆՑ, ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԻՆ ՏԵՂԵԿԱՑՆԵԼՈՒ ԵՎ ՀԱՆՐԱՅԻՆ ԾԱՌԱՅՈՂԻ ԱՆՎՏԱՆԳՈՒԹՅԱՆ ԵՐԱՇԽԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


Ընթացիկ իրավիճակը և առկա խնդիրները.

2011թ մայիսին ընդունված «Հանրային ծառայության մասին» Հայաստանի Հանրապետության օրենքն ուժի մեջ է մտնելու 2012 թվականի հունվարի 1-ից: Օրենքով սահմանվում են Հայաստանի Հանրապետությունում հանրային ծառայության սկզբունքները, կազմակերպման կարգը, էթիկայի կանոնները, ինչպես նաև կարգավորվում են բարձրաստիճան պաշտոնատար անձանց գույքի, եկամուտների ու փոխկապակցված անձանց մասին հայտարարագրման հետ կապված հարաբերությունները: «Հանրային ծառայության մասին» ՀՀ օրենքի 22-րդ հոդվածի համաձայն` հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը պետք է սահմանվի ՀՀ կառավարության կողմից: Իսկ 2011թ օգոստոսի 11-ին ընդունված «Հանրային ծառայության մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» ՀՀ կառավարության թիվ 765-Ա որոշումը, որից բխում «Հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը սահմանելու մասին» Հայաստանի Հանրապետության կառավարության որոշման ընդունումը:

 Առաջարկվող լուծումները
Նախագծով առաջարկվում է սահմանել հանրային ծառայողի կողմից ծառայողական պարտականությունների կատարման բերումով այլ ծառայողների կողմից կատարված և իրեն հայտնի դարձած իրավախախտումների, այլ անօրինական գործողությունների տեղեկացման կարգը, միևնույն ժամանակ սահմանվում է իրավախախտման մասին տեղեկացրած հանրային ծառայողի անվտանգության ապահովման երաշխավորման կարգը: 

Ակնկալվող արդյունք

Նախագծի ընդունմամբ կսահմանվի հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման միասնական կարգը:
 







ՏԵՂԵԿԱՆՔ
«ՀԱՆՐԱՅԻՆ ԾԱՌԱՅՈՂԻ ԿՈՂՄԻՑ ԾԱՌԱՅՈՂԱԿԱՆ ՊԱՐՏԱԿԱՆՈՒԹՅՈՒՆՆԵՐԻ ԿԱՏԱՐՄԱՆ ԲԵՐՈՒՄՈՎ ԱՅԼ ԾԱՌԱՅՈՂՆԵՐԻ ԿԱՏԱՐԱԾ ԻՐԱՎԱԽԱԽՏՈՒՄՆԵՐԻ ԵՒ ՀԱՆՐԱՅԻՆ ԾԱՌԱՅՈՒԹՅԱՆՆ ԱՌՆՉՎՈՂ ՑԱՆԿԱՑԱԾ ԱՆՕՐԻՆԱԿԱՆ, ԱՅԴ ԹՎՈՒՄ` ԿՈՌՈՒՊՑԻՈՆ ԲՆՈՒՅԹԻ ԳՈՐԾՈՂՈՒԹՅՈՒՆՆԵՐԻ ՄԱՍԻՆ ՀԱՄԱՊԱՏԱՍԽԱՆ ՊԱՇՏՈՆԱՏԱՐ ԱՆՁԱՆՑ, ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԻՆ ՏԵՂԵԿԱՑՆԵԼՈՒ ԵՎ ՀԱՆՐԱՅԻՆ ԾԱՌԱՅՈՂԻ ԱՆՎՏԱՆԳՈՒԹՅԱՆ ԵՐԱՇԽԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը սահմանելու մասին» ՀՀ կառավարության  որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ
[bookmark: _GoBack]«ՀԱՆՐԱՅԻՆ ԾԱՌԱՅՈՂԻ ԿՈՂՄԻՑ ԾԱՌԱՅՈՂԱԿԱՆ ՊԱՐՏԱԿԱՆՈՒԹՅՈՒՆՆԵՐԻ ԿԱՏԱՐՄԱՆ ԲԵՐՈՒՄՈՎ ԱՅԼ ԾԱՌԱՅՈՂՆԵՐԻ ԿԱՏԱՐԱԾ ԻՐԱՎԱԽԱԽՏՈՒՄՆԵՐԻ ԵՒ ՀԱՆՐԱՅԻՆ ԾԱՌԱՅՈՒԹՅԱՆՆ ԱՌՆՉՎՈՂ ՑԱՆԿԱՑԱԾ ԱՆՕՐԻՆԱԿԱՆ, ԱՅԴ ԹՎՈՒՄ` ԿՈՌՈՒՊՑԻՈՆ ԲՆՈՒՅԹԻ ԳՈՐԾՈՂՈՒԹՅՈՒՆՆԵՐԻ ՄԱՍԻՆ ՀԱՄԱՊԱՏԱՍԽԱՆ ՊԱՇՏՈՆԱՏԱՐ ԱՆՁԱՆՑ, ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԻՆ ՏԵՂԵԿԱՑՆԵԼՈՒ ԵՎ ՀԱՆՐԱՅԻՆ ԾԱՌԱՅՈՂԻ ԱՆՎՏԱՆԳՈՒԹՅԱՆ ԵՐԱՇԽԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը սահմանելու մասին» ՀՀ կառավարության  որոշման ընդունման դեպքում պետական բյուջեում ծախսերի և եկամուտների ավելացում կամ նվազեցում չի առաջանում:

Ա Մ Փ Ո Փ Ա Թ Ե Ր Թ
«Հանրային ծառայողի կողմից ծառայողական պարտականությունների կատարման բերումով այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը սահմանելու մասին» ՀՀ կառավարության  
նախագծի վերաբերյալ կատարված առաջարկությունների
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը
	Եզրակացություն
	Կատարված փոփոխություններ

	1
	2
	3
	4

	Հայաստանի Հանրապետության կառավարություն 
	«Հանրային ծառայողի կողմից ծառայողական պարտականությունների կատարման ժամանակ այլ ծառայողների կատարած իրավախախտումների և հանրային ծառայությանն առընչվող ցանկացած անօրինական, այդ թվում՝ կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու և հանրային ծառայողի անվտանգության երաշխավորման կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
1. Նախագծի կարգի 2-րդ կետով սահմանված է, որ հանրային ծառայողի կողմից ծառայողոական պարտականությունների կատարման ժամանակ այլ ծառայողների կողմից կատարված և իրեն հայտնի դարձած խախտման դեպքերը ենթակա են պարտադիր տեղեկացման: Հարց է առաջանում, թե ինչ իրավական հետևանքներ են վրա հասնելու, եթե հանրային ծառայողը չկատարի վերոնշյալ պարտականությունը, կամ որն է համարվում տեղեկացում՝ արդյոք բանավոր խոսքը բավարարում է:











2. Կարգի 3-րդ կետի 4-րդ ենթակետի վերաբերյալ հայտնում ենք, որ համաձայն ՀՀ քրեական օրենսգրքի 335-րդ հոդվածի 1-ին մասի հաստատապես հայտնի նախապատրաստվող ծանր կամ առանձնապես ծանր հանցագործության մասին չհայտնելը հանցագործություն է, իսկ նույն հոդվածի 2-րդ մասը սահմանում է, որ հանցանք կատարած անձի ամուսինը և մերձավոր ազգականները հանցագործության մասին չհայտնելու համար քրեական պատասխանատվության ենթակա չեն: Անհրաժեշտ է կարգի 3-րդ կետի 4-րդ ենթակետում սահմանել բացառություն կապված ՀՀ քրեական օրենսգրքի 335-րդ հոդվածի հետ, քանի որ քրեական օրենսգրքով նախատեսված որոշակի հանցագործությունների մասին չհայտնելու համար արդեն իսկ նախատեսված են իրավական հետևանքներ:









3. Կարգի 8-րդ կետում սահմանված «իրավասու պետական մարմին» հասկացությունն անհրաժեշտ է պարզաբանել:












4. Կարգի 9-րդ կետով սահմանված գործառույթները հնարավոր է գործնականում չկարողնան իրականացվել վերադաս պաշտոնատար անձի կամ համապատասխան մարմնի ղեկավարի կամ խախտում կատարած ծառայողին կարգապահական պատասխանատվության ենթարկելու իրավասությամբ օժտված պաշտոնատար անձի (այսունետ՝ պաշտոնատար անձ) կողմից: Օրինակ՝ 9-րդ կետի 3-րդ ենթակետով սահմանված անհրաժեշտության դեպքում խախտման մասին տեղեկացված հանրային ծառայողին տեղափոխել այլ աշխատավայր (աշխատասենյակ), եթե խախտում կատարել է մեկ գերատեսչության ծառայող, իսկ դրա մասին տեղեկացրել է մեկ այլ գերատեսչության ծառայող: Բացի այդ անհրաժեշտ է սահմանել իրավական հետևանքներ, երբ պաշտոնատար անձը չկատարի կարգի 9-րդ կետով սահմանված իր պարտականությունները:











5. Կարգի 4-րդ կետում սահմանված է, որ ծառայողը պարտավոր է տեղեկացնել խախտման մասին 1 աշխատանքային օրվա ընթացքում: Առաջարկում ենք հանել հայտնելու համար ժամկետն: Իհարկե կարելի է սահմանել ավելի երկար ժամկետ հայտնելու համար, սակայն դա կարող է կոնֆլիկտի մեջ մտնել իմանալ չհայտնելու հանցակազմի հետ: Այդ իսկ պատճառով ժամկետի բացակայությունն առավել տրամաբանակ և ողջամիտ է:





6. Անհրաժեշտ է կարգի 9-րդ կետով սահմանված պաշտպանության մեխանիզմները տարածել նաև այն ծառայողների վրա, որոնք բարեխղճորեն տեղեկացրել են ենթադրյալ իրավախախտման մասին, բայց պարզվել է, որ իրականում իրավախախտում տեղի չի ունեցել:








7. Պետք է սահմանել դրույթներ այն դեպքերի համար, երբ իրավախախտման մասին տեղյակ են եղել մեկից ավելի ծառայողներ: Արդյոք անհրաժեշտ է բոլորի կողմից տեղեկացում, թե ոչ:

	













1. Չի ընդունվել












2. Չի ընդունվել 














3. Չի ընդունվել







4. Չի ընդունվել
















5. Չի ընդունվել







6. Ընդունվել է մասնակի







7. Ընդունվել է
	







1. Հայաստանի Հանրապետության Սահմանադրության 83.5-րդ հոդվածի համաձայն` բացառապես օրենքներով են սահմանվում ֆիզիկական և իրավաբանական անձանց պատասխանատվության հետ կապված իրավահարաբերությունները; Ուստի կառավարության որոշման նախագծով պատասխանատվություն սահմանող նորմեր չեն կարող նախատեսվել, այլ անհրաժեշտ է փոփոխություններ կատարել Վարչական իրավախախտումների վերաբերյալ Հայաստանի Հանրապետության օրենսգրքում և քրեական օրենսգրքում: Ինչ վերաբերվում է բանավոր խոսքի բավարար լինելուն, ապա նշված փուլում բավարար է, իսկ ինչ վերաբերվում է հայտնելուց հետո ծագող իրավահարաբերություններին, ապա դրանք արդեն իսկ կարգավորված են համապատասխան օրենքներով:


2. Հանրային ծառայողի կողմից ծառայողական պարտականությունների կատարման ժամանակ այլ ծառայողների կատարած իրավախախտումների և հանրային ծառայությանն առնչվող ցանկացած անօրինական, այդ թվում` կոռուպցիոն բնույթի գործողությունների մասին համապատասխան պաշտոնատար անձանց, իրավասու պետական մարմիններին տեղեկացնելու վերաբերյալ պահանջը սահմանված է «Հանրային ծառայության մասին» Հայաստանի Հանրապետության օրենքով, որը բացառություն չի նախատեսել կապված ՀՀ քրեական օրենսգրքի 335-րդ հոդվածի հետ: Այնուամենայնիվ Հայաստանի Հանրապետության քրեական օրենսգրքով նախատեսված բացառությունը գործում է հենց օրենքի ուժով, իսկ այդ մասին դրույթները ոչ թե պետք է սահմանել Հայաստանի Հանրապետության կառավարության որոշման նախագծում, այլ անհրաժեշտ է փոփոխություններ կատարել հենց «Հանրային ծառայության մասին» Հայաստանի Հանրապետության օրենքում:

3. Նախագծով հաստատվող կարգի 8-րդ կետում սահմանված «իրավասու պետական մարմին» ձևակերպումը բխում է հենց «Հանրային ծառայության մասին» Հայաստանի Հանրապետության օրենքի,  Հայաստանի Հանրապետության վարչապետի 2011 թվականի օգոստոսի 11-ի թիվ 765-Ա որոշման 4-րդ կետի ձևակերպումից, ինչպես նաև նախագծից վերնագրից: Իսկ ինչ վերաբերում է, այն բանին, թե ովքեր են այդ մարմինները, ապա դրանք օրենքներով սահմանված կոնկրետ գործերը քննող և պատասխանատվության ենթարկող պետական մարիններն են:
4. Առաջարկության բովանդակությունը պարզ չէ, քանի որ «աշխատավայր» բառը նախագծի` Հայաստանի Հանրապետության կառավարություն ներկայացրած տարբերակում բացակայում է: Նախագծով նախատեսված է «աշխատասենյակ», այն էլ ոչ թե կարգի 9-րդ կետում, այլ` 8-րդ կետում: Իսկ նախագծի 8-րդ կետի դրույթը չի կարող վերաբերվել այլ գերատեսչությունների ծառայողներին, քանի որ խոսքը գնում է նույն սենյակում աշխատող անձանց մասին, այլ ոչ թե տարբեր գերատեսչություններում աշխատողների մասին: Իսկ ինչ վերաբերում է պաշտոնատար անձի կողմից նախագծով հաստատվող կարգի 9-րդ կետով սահմանված, ինչպես նաև հենց «Հանրային ծառայության մասին» Հայաստանի Հանրապետության օրենքով սահմանված իր պարտականությունների չկատարման իրավական հետևանքներին, ապա նման հետևանքներ կառավարության որոշման նախագծով չեն կարող սահմանվել` կրկին նկատի ունենալով Հայաստանի Հանրապետության Սահմանադրության 83.5-րդ հոդվածի պահանջները, որոնց համաձայն` բացառապես օրենքներով են սահմանվում ֆիզիկական և իրավաբանական անձանց պատասխանատվության հետ կապված իրավահարաբերությունները: Միաժամանակ նախագծում հստակեցում է մտցվել այլ աշխատասենյակ տեղափոխելու հետ կապված` սահմանելով, որ հանրային ծառայողը հնարավորության դեպքում տեղափոխվում է այլ աշխատասենյակ:
5. Առաջարկությունը չի ընդունվել, քանի որ ժամանակային սահմանները հանելու դեպքում կարող են առաջանալ կոռուպցիոն ռիսկեր: ԲԱցի այդ, ավելի ուշ ժամկետում հայտնելու դեպքում կարող են առաջանալ Հայաստանի Հանրապետության քրեական օրենսգրքի 335-րդ հոդվածի հիմքերը, այն է` հանցագործության մասին իմանալ` չհայտնելը:


6. Միանշանակ է, որ նախագծով հաստատվող կարգի դրույթները տարածվում են առաջարկության մեջ նշված այն անձանց վրա, որոնց կողմից իրավախախտման մասին հայտնելուց հետո պարզվում է, որ իրավախախտում տեղի չի ունեցել, քանի որ խնդիրը կայանում է հենց հայտնելու մեջ, այլ ոչ թե իրավախախտման իրականում տեղի ունեցած լինել կամ չլինելու մեջ: Թերևս նախագիծը կարող է նաև լրացվել այդ առումով` էլ ավելի հստակեցում մտցնելու համար: 


7. Նախագծում կատարվել են համապատասխան փոփոխություններ:




